2.-  PROGRAMA DE MEDIDAS URXENTES PARA A AXILIZACIÓN  DA TRAMITACIÓN DE EXPEDIENTES NA XERENCIA MUNICIPAL DE URBANISMO

Con data 3 de decembro de 2003 o xerente de Urbanismo emitiú un informe contendo un programa de medidas urxentes para axilizar a tramitación de licencias. As  medidas propostas son:

1ª
Como medida de choque, preténdese implicar ó persoal das oficinas de licencias e barrios históricos (departamento de intervención urbanística) nunha maior dedicación, superando cando sexa preciso o horario normal da xornada de traballo, abonando productividade ós funcionarios destes servicios en función da consecución duns determinados obxectivos. O que se pretende con esta medida é, nun prazo de seis meses, ter ó día os expedientes de licencias de obras (421) e actividades (422), e dicir, que ó cabo de seis meses os expedientes se podan resolver dentro dos prazos legais.

2ª
A incorporación inmediata ó servicio de licencias dun arquitecto técnico - aparellador, coas funcións de: realizar o control da documentación entrante nos expedientes de solicitude de licencias de obras e aperturas, informar as obras menores, informar ós administrados da documentación e da tramitación dos devanditos expedientes, e realizar todos aqueles informes e trámites que son propios do citado servicio, singularmente aqueles que resulten de menor entidade.

3ª
Impulsar a suscripción do convenio co Colexio Oficial de Arquitectos de Galicia para a posta en marcha do visado de calidade técnica (VCT).

4ª
Reforzar o cadro de persoal adscrito a este servicio coa incorporación dun técnico de administración xeral, dous arquitectos superiores e un enxeñeiro técnico industrial. Incorporación que haberá de contemplarse no orzamento de 2004 e na correspondente relación de postos de traballo para o referido ano.

5ª
Completar o desenvolvemento do sistema informático de xestión da XMU.e das funcionalidades previstas,  facendo fincapé nas orientadas a facilitar as consultas de expedientes en tramitación, informacións urbanísticas, e en xeral toda a demanda de información que os administrados precisen da XMU a través dos sistemas telemáticos.

Respecto a incorporación ó servicio de licencias dun arquitecto técnico, esta medida está xa executada, despois de que o Consello da Xerencia, en sesión de 13 de novembro pasado acordase o traslado de D. José Luis Gallego Paramós ó citado servicio.

En canto a suscripción dun convenio co Colexio Oficial de Arquitectos de Galicia para a posta en marcha do visado de calidade técnica (VCT), estase negociando o mesmo. Esta medida permitirá que os proxectos técnicos, presentados nesta Administración para solicitar licencia de obras, cumpran en maior medida cos requerimentos municipais (sen prexuizo do posterior e preceptivo control por parte desta Xerencia).

Respecto o reforzo do cadro de persoal, no anteproxeto de Presuposto para 2004, contemplase a creación de catro prazas -dous arquitectos, un técnico de administración xeral e un enxeñeiro técnico industrial- para reforzar os servicios de Intervención Urbanística (Licencias e Infraccións).

O desenvolvemento do sistema informático, por outra parte, ten continuidade e segue executándose a través dun convenio de colaboración entre o Concello de Vigo e a Universidade de Vigo a través da súa “Fundación Empresa-Universidade Gallega”. Os enxeñeiros de telecomunicacións desta fundación, supervisados polo xefe de Informática municipal e o xerente de urbanismo, seguen desenvolvendo a aplicación informática, co dobre obxectivo de facilitar a información urbanística demandada polos administrados e de servir de ferramenta para axilizar a xestión dos expedientes.

En canto a primeira das medidas propostas no referido informe, “a maior dedicación do persoal das oficinas de licencias e barrios históricos superando cando sexa preciso o horario normal da xornada de traballo”, está supeditada a que o Pleno da Corporación, de conformidade cos artigos 22.1.i) e 93.2 da Lei 7/1985 e o artigo 5 do Real Decreto 891/1986, aprobe a cantidade global destinada no presuposto deste Organismo Autónomo a “complemento de productividade”.

O abono da productividade realizarase en función do número de expedientes tramitados que rebasen os mellores rendementos medios dos realizados nos últimos anos. Os datos aportados polo programa informático de seguimento de expedientes permitirá calcular de forma individual o número de expedientes que rebasan esta media. A liquidación desta retribución extraordinaria será proposta polo xerente en períodos trimestrais e aprobada pola Presidenta deste Organismo Autónomo, ou polo seu Vicepresidente, de existir a pertinente delegación.

En ningún caso as cantidades asignadas por complemento de productividade durante un período de tempo orixinarán ningún tipo de dereito individual respecto a períodos sucesivos.

A tal efecto, preténdese a aprobación dun montante de 100.000 euros de productividade que se imputarían ó orzamento de 2004 da Xerencia Municipal de Urbanismo, con cargo a vinculación xurídica do capítulo 1 “Gastos de persoal” mentres dure a prórroga. No anteproxecto do orzamento para ese exercicio figura tal previsión. No caso de que non se aprobe o orzamento e de que os créditos do capítulo 1 non foran suficientes, tramitaríase unha modificación presupostaria no orzamento prorrogado, quedando en suspenso a aplicación deste plan.  

En consecuencia, o Consello da Xerencia elevará ó Pleno da Corporación a seguinte proposta:

“Aprobar un importe de 100.000 euros, en concepto de productividade a traballadores propios ou adscritos á Xerencia Municipal de Urbanismo, con cargo ó orzamento de 2004 da Xerencia Municipal de Urbanismo. O abono da productividade realizarase en función do número de expedientes tramitados que rebasen a media acadada nos últimos anos. A liquidación individual desta retribución extraordinaria será proposta polo xerente en períodos mensuais ou trimestrais e aprobada pola Presidenta ou, no caso de que exista delegación, polo Vicepresidente deste Organismo Autónomo.”

